
Annotatsiya: ushbu maqolada Xorazmshohlar davlatining vujudga kelishi va tashkil topishi, 

shuningdek, kelib chiqishi tarixi haqida so’z yuritilgan.  

Xorazmshohlar davlatining vujudga kelishi uning to’la davlat mustaqilligiga erishish uchun intilishi 

va bunga musharraf bo’lishi milliy davlatchiligimizning, ba’zi fojiaviy davrlarni istisno qilganda, 

gullab-yashnagan taraqqiyotni boshdan kechirishi voqealari bilan bog’liq.  

Xorazmshohlar davlati, Xorazm hududida joylashgan bo'lib, o'zining tarixiy ahamiyati va madaniyati 

bilan tanilgan. Bu davlat IX asrda tashkil topgan. Xorazmshoxlar davlatining asosiy markazi Xorazm 

shahrida joylashgan bo'lib, u o'z davrida ilm-fan, madaniyat va savdo markazi sifatida rivojlangan. 

Xorazmshohlar davlatining tashkil topishi, asosan, Xorazm hududida yashovchi turkiy qabilalarning 

birlashishi va o'zaro ittifoq tuzishi bilan bog'liq. Bu davlat, shuningdek, Samanidlar va boshqa 

mahalliy hukmdorlar bilan munosabatlar o'rnatgan. Xorazmshohlar davlatining eng mashhur 

hukmdorlaridan biri Muhammad Xorazmshoh bo'lib, u o'z davrida davlatni yanada kengaytirgan va 

kuchaytirgan. 

Xorazmshohlar davlati, shuningdek, Mo'g'ullar istilosi davrida ham muhim rol o'ynagan. XIII asrda 

Mo'g'ullar tomonidan bosib olinishi natijasida davlatning qulashiga olib keldi, ammo uning madaniy 

merosi va ilmiy yutuqlari keyinchalik ham saqlanib qoldi. Xorazmshohlar davlati o'zining boy tarixi 

va madaniyati bilan O'rta Osiyo tarixida muhim o'rin egallaydi. 

Xorazmshohlar davlati o‘rta asr Turk-islom davlatlarining aniq, mashhur bo‘lgan barcha 

xususiyatlarini o‘zida mujassamlashtirgan. Bu davlat turi Abbosiylarning ilk asrlardagi o‘rtaga 

chiqqan va (Vizantiya yanada ko‘proq Sosoniy xususiyatini ko‘rsatganidek) arab islom unsurlari 

bilan mintaqalarga ko‘ra mahalliy xususiyatlarga ham egadir. O‘rta asr islom davlatlarining 

mushtarak xarakterlarini boshqaruv shaklining o‘xshashligidan anglash qiyin emas. Shubhasizki, 

turklar ham bu boshqaruv shakliga o‘zlaridan bir qancha xususiyatlarni qo‘shgandirlar. Bunga ko‘ra 

davlat bir hukmdor tomonidan boshqariladi va hukmdorning oilasi boshqaruvning asosini tashkil 

qiladi. Davlat o‘z fuqarosining havfsizligini saqlash, huzur-halovat muhitini yaratish va 

tushunmovchiliklarni bartaraf qilib, adolat o‘rnatishga burchlidir. Bu barcha mas’uliyatlarni, 

javobgarliklarni turli tashkilot, muassasa va ma’murlarning qo‘llari bilan amalga oshiradi. Bunga 

javoban xalqdan talab qilinadigani esa bu itoat qilishdir. Soliqni to‘lash uning og‘ir, muhim 

to‘lovlaridan biridir. Ilmiy tushuncha bilan ko‘rsatganimiz bu davlat modeli o‘rta asr islom 

davlatlarining mushtarak harakatlarini shakllantirmoqda. Endi esa xorazmshohlar davlatining 

tuzilishi va harakterini shu tamal, asosga ko‘ra sinchiklab o‘rganishni boshlaylik: Xorazmshohlarning 

idoraviy shakli va muassasalari Saljuqiylar va ayniqsa Sulton Sanjar davri bilan o‘xshashligini 

ko‘rsatadi. Bizning fikrimizcha bu holat tabiiydir. Chunki Xorazmshohlarning otasi Anushtegin 

Saljuqiylar saroyidagi xizmatda bo‘lgan bir ma’mur edi, ya’ni mansabdor shaxs edi. Bundan tashqari 

uning Qutbiddin Muhammad va nevarasi Otsiz Saljuqiylar tarbiya muassasalarida yetishib chiqqan 

edi. 

Xorazmshohlar Saljuqiylar davlatining ichidan chiqqandilar. Xorazmning jug‘rofiy boshqacha 

ekanligi mintaqaga «yarim mustaqillik» hokimiyatini berardi. Xorazmni boshqargan voliylar, 

hokimlar davlatning boshqa barcha voliylaridan farqli o‘laroq va Saljuqiylarning oldingi an’analariga 

ham ko‘ra «Xorazmshoh» unvoniga ega edilar. Saljuqiy davlat tashkilotida voliylik maqomi sifatida 

qaralsa ham, «Shoh» ichki bir unvon bo‘lib Xorazmning mentalitetiga xosdir. Bundan tashqari 

mintaqaning boyligi boshqaruvda an’analarning saqlanishiga imkon bermoqda edi. Bu an’analar 

aristokratiyani yuqori darajada tashkil qilgan oilalar hukmronligining davomiyligi yoki sulola 

tomonidan boshqaruv tizimining o‘zgarmasligini ko‘rsatadi.  

Tarixiy manbalar shoxidligi tadqiqotlar xulosalariga ko’ra Xorazmshoxlar davlatini qurish, 

mustaxkamlash, uning tashqi hamda ichki barqaror taraqqiyotini ta’minlashda ma’muniylar ham, 

keying xorazmshohlar ham avvalo, Arab xalifaligi xokimiyatining o’sha davrdagi dunyo sahnasidagi 

diniy va davlatdorlik mavqeyi, kuch-qudratini hisobga olgan holda faoliyat olib borganlar. 

